
SCARGADA

Dar adia als aults e trottar encunter casa
La scargada d’alp ei per biars contemporans sur 60 onns in eveniment ch’ei colligiaus cun regurdientschas. Il scadanar dallas patialas,  
il trot encunter casa ed era ils tschupials denter la corna dalla muaglia po svegliar a beinenqualin las emoziuns. Cheu zacontas impressiuns  
da sonda vargada, dalla scargada dall’Alp Nagens da Laax. (fmr/abc) 

Il «til» tras Zuneu, sur Murschetg. 

Il giuven team dall’Alp Nagens duront la pausa a Lavanuz. 

Ei para ch’ella vegli mussar siu tschupi. 

Vaccas cun corns trottan engiu.  FOTOS AUGUSTIN BEELI

Ils «Cantarazzi» –  
in nov chor viril per giuvenils 
Ils «Cantarazzi»  è la pli nova furmaziun dal chor da la «Stimmewerkbande»  
dal dirigent Christian Klucker. Quest chor è vegnì stgaffì aposta per mats da  
tranter 9 e 25 onns che ha quaidas e tschaffen da chantar e rappar.

BARTOLOME TSCHARNER/FMR

La «Stimmwerkbande» intermediescha il 
plaschair da chantar e saltar a giuvenils 
introducids da lur manaders professiu-
nals. Da quella animaziun na resultan 
betg mo bleras novas vuschs giuvnas, ma-
bain ella porscha numerus muments im-
pressiunants e nunemblidaivels a las 
 giuvnas chantaduras e chantadurs. Cun 
«Cantarazzi» datti uss in chor viril per 
giuvenils. Tar «Cantarazzi»  èn ils mats ed 
umens giuvens tranter da lur pèr. Qua na 
vegn betg mo chantà e rappà, mabain i 
vegn era discussiunà temas ch’interesse-
schan ils mats dapli che la mattas. 

Il plaschair  
da chantar tanscha 
Per daventar commember dal chor viril 
da giuvens «Cantarazzi» na basegna quai 
ni da presavida da la tecnica da chantar 
ni d’autras premissas. Mintga mat u um 
giuven è bainvegnì. Impurtant è il tschaf-
fen da chantar. Giuvens en la vegliade-
tgna tranter 9 e 25 onns pon sa partici-
par dals «Cantarazzi»  e s’allegrar da blers 
eveniments da cuminanza en il ravugl da 
giuvenils da la medema pasta. 

«Vuschs virilas èn stgarsas», constate-
scha il dirigent Christian Klucker e mo-
tivescha la fundaziun da quest nov chor 
viril per giuvenils. I dettia relativamain 
paucs umens che chantian aunc. Per-
quai manchia las vuschs dad umens als 
chors virils. E gist l’animaziun da la ge-

neraziun giuvna per il chant è la finami-
ra da Klucker.

Giuvenils che resentan il tschaffen per 
il chant pon senz’auter far part da provas 
dals «Cantarazzi»  per sondar, co ch’els sa 
sentissan en questa furmaziun da mats. E 
tals ch’èn vegnids tschiffads da l’entusias-
sem, han bainprest la chaschun da sa pre-
schentar sin tribuna sco commembers 

dals «Cantarazzi»  – per exempel al con-
cert a chaschun da Boys Choir Lucerne a 
l’entschatta da l’onn che vegn. Las provas  
han lieu mintgamai il glindesdi da las 
18.00 a las 19.40 en il Center dals chors a 
la Via Commerziala 19 a Cuira. Ulteriu-
ras infurmaziuns èn da chattar sin la pagi-
na www.stimmwerkbande.ch, nua ch’ins 
po er s’annunziar. (cdm/bt)

Ils «Cantarazzi»  è ina nova furmaziun per mats ed umens giuvens da la «Stimmwerkban-
de» da Christian Klucker.  FOTO MAD

Piz Val Gronda.  FOTO DANIELA DERUNGS




